
Jumlah Pendapatan Isi Rumah disumbangkan oleh 

Pampasan Pekerja 

● Pendapatan isi rumah secara keseluruhan di Malaysia mencatatkan

RM989.2 bilion pada tahun 2019 dengan pampasan pekerja & keuntungan

perniagaan yang tidak diperbadankan adalah penyumbang utama, dengan

nilai RM763.7 bilion (77.2%).

● Keuntungan teragih merupakan pendapatan kedua terbesar yang diterima

oleh isi rumah dengan sumbangan sebanyak 10.0 peratus (RM99.4 bilion),

diikuti dengan oleh pembiayaan isi rumah pada 6.6 peratus (RM65.1 bilion)

dan faedah sosial & pembayaran berkala pada 5.8 peratus (RM57.0 bilion).

● Dari segi perbelanjaan, perbelanjaan tertinggi oleh isi rumah adalah

penggunaan komoditi domestik dan diimport dengan nilai RM888.8 bilion

(89.8%), diikuti oleh cukai pendapatan & cukai semasa lain (RM48.4 bilion).

Jumlah pendapatan bukan faktor yang dibayar ke luar negeri merekodkan

RM31.4 bilion (3.2%) dan tabungan isi rumah & pindahan semasa adalah

RM20.7 bilion (2.1%).

● Pampasan pekerja merekodkan nilai RM500.2 bilion bagi warganegara, di

mana disumbangkan oleh isi rumah di kawasan bandar iaitu 82.2 peratus

berbanding di kawasan luar bandar (17.2%). Mengikut kategori pendapatan,

kategori pendapatan sederhana memperoleh pampasan pekerja yang tertinggi

dengan nilai sebanyak RM213.3 bilion (42.7%), diikuti kategori pendapatan

tinggi dan rendah yang masing-masing menyumbang sebanyak RM124.2

bilion (24.8%) dan RM162.7 bilion (32.5%). Dari segi jantina, lelaki

mencatatkan pampasan pekerja yang lebih tinggi dengan RM313.6 bilion

(62.7%) berbanding perempuan, RM186.6 bilion (37.3%).


